
PROVISIONAL INSTITUTIONS OF SELF-GOVERNMENT
Institucionet e përkohshme të vetqeverisjes

Privremene institucije samoupravljanja

QEVERIA E KOSOVËS/ MINISTRIA BUJQËSISË, PYLLTARISË DHE ZHVILLIMIT RURAL 

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

   GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT 

Ministri i Ministrisë së Bujqësisë, Pylltarisë dhe Zhvillimit Rural, duke u bazuar në:

Nenin 5.1 paragrafi (n) të Rregullores Nr. 2001/9 të UNMIK-ut të datës 15 maj 2001 të Kornizës Kushtetuese të Vetëqeverisjes së Përkohshme në Kosovë, nenin 1.3 paragrafi (d) i Rregullores së UNMIK-ut Nr. 2001/19, të datës 13 shtator 2001 mbi Degën Ekzekutive të Institucioneve të Përkohshme të Vetëqeverisëse në Kosovës dhe nenet 23.1 dhe 44.2 të Ligjit për Tokën Bujqësore Nr. 02/L-26, siç është shpallur me Rregulloren Nr. 2006.37 të UNMIK-ut mbi Shpalljen e Ligjit për Tokën Bujqësore të miratuar nga Kuvendi i Kosovës, të datës 23 Qershori 2006,  
Me qëllim të zbatimit të Ligjit për Tokën Bujqësore, duke i specifikuar termet, procedurat dhe aktivitetet në lidhje me mbrojtjen e tokës bujqësore nga erozioni,

Miraton:

Udhëzim Administrativ Nr. 37/2006

Për Mbrojtjen e tokës bujqësore nga erozioni

Neni 1

Qëllimi 
Qëllimi i këtij udhëzimi administrativ është të  përcaktoj marrjen e masave për: 
a) parandalimin e humbjes së pa kompenzueshme të shtresës së pëlleshme të tokave bujqësore  për shkak të praktikës së papërshtatshme bujqësore,
b) të ndihmuar shfrytëzuesit dhe pronarët e tokës bujqësore që në mënyrë të qëndrueshme ta ruajnë shtresën e pëlleshme të tokës bujqësore përmes parandalimit të erozionit, dhe
c) t’u mundësuar autoriteteve kompetente të zbatojnë dhe mbështesin masat për mbrojtjen e tokës bujqësore nga erozioni.
Neni 2

Definicionet
Për qëllimet e këtij udhëzimi shprehjet dhe termat e përdorura kanë këto domethënie:

a) 
Erozioni është humbja e shtresës së pëlleshme të tokës bujqësore për shkak të bartjes që i sjellin të reshurat dhe bartjes së thërrmijave të vogla të dheut nga era.
b) 
Masat agro-teknike janë masat që janë të përshtatshme për të ndaluar ose zvogëluar erozionin dhe kështu ndalojnë ose zvogëlojnë humbjen e shtresës së pëlleshme të dheut nga toka bujqësore. 
c) 
Drunjtë në brezin mbrojtës janë një varg drunjësh ose shkurresh të cilat janë mbjell për të ndaluar ose zvogëluar ndikimin e erozionit nga era në rrafshina ose erozionit nga uji në shpate ose në rrafshina që vërshohen.
d) 
Nën mbjellja është mbjellja e barit ose llojeve tjera të bimëve, të cilat mbulojnë dheun e zhveshur rreth të mbjellave (kulturave) të cilat nuk e mbulojnë tokën ose lënë hapësira të mëdha të zhveshura të dheut. Qëllimi i nën mbjelljes është të ndalohet humbja e shtresës së pëlleshme të dheut prej ndikimit të erozionit nga era dhe uji.
e) 
Bashkë mbjellja është mbjellja e barit ose llojeve tjera të bimëve mes rreshtave të kulturave bujqësore kut të mbjellat  nuk e mbulojnë dheun ndërmjet rendeve. Qëllimi i bashkë mbjelljes është që të ndalohet humbja e shtresës së pëlleshme të dheut  nga ndikimi i erozionit të shkaktuar nga era dhe uji.

Neni 3

Përgjegjësitë e shfrytëzuesve dhe pronarëve të tokës bujqësore

3.1. Pronari ose shfrytëzuesi i tokës bujqësore, është përgjegjës për zbatimin e dispozitave të nenit 23 të Ligjit për Tokën Bujqësore dhe këtij Udhëzimi Administrativ dhe të ndërmerr masat e nevojshme të përcaktuara për mbrojtjen nga erozioni në shpenzime të tij ose saj. 
3.2. Pronarët dhe shfrytëzuesit e tokës bujqësore janë të obliguar ta trajtojnë tokën bujqësore në atë mënyrë që ta parandalojnë ose zvogëlojnë ndikimin e erozionit në te. Ata gjithashtu janë të obliguar të ndërmarrin masa kundër erozionit ku ai paraqitet dhe të zbatojnë vendimet e Inspeksionit për Bujqësi ose organi komunal kompetent për bujqësi të nxjerra sipas dispozitave të këtij Udhëzimi Administrativ.
Neni 4

Autorizimet e Institucioneve

4.1 Inspeksioni për Bujqësi do të mbikëqyrë mbrojtjen e tokës bujqësore dhe dheut nga erozioni sipas  nenit 23 të Ligjit për Tokën Bujqësore dhe këtij Udhëzimi Administrativ.
4.2 Organi Komunal Kompetent për Bujqësi do të vendos mbi kërkesat për leje, të cilat pronarët ose shfrytëzuesit e tokës bujqësore i kanë parashtruar, në bazë të dispozitave të këtij Udhëzimi Administrativ.   
4.3 Ministria e Bujqësisë Pylltarisë dhe Zhvillimit Rural do të administroj dhe shpërndaj mjetet e ndara për mbrojtjen e tokës bujqësore nga erozioni sipas listës së prioriteteve të projekteve për parandalimin e erozionit.  

Neni 5

Mbrojtja e tokës me drunjtë e cila nuk konsiderohet pyll dhe gardheve me shkurre në tokën bujqësore

5.1 Drunjtë, shkurret, sipërfaqet e tokës me drunjë që nuk janë pyll, dhe drunjët në brezin mbrojtës të tokës bujqësore që nuk i nënshtrohen dispozitave të Ligjit për Pyje do të ruhen si elemente të rëndësishme të peizazhit, që e zvogëlojnë erozionin nga erërat dhe uji.
5.2 Çdo person që dëshiron t’i largoj shkurret ose drunjtë nga sipërfaqet e tokës që nuk janë pyll, nga toka bujqësore ose nga një peizazh bujqësor duhet të kërkoj leje me shkrim nga Organi Komunal Kompetent për Bujqësi.
5.3 Nuk kërkohet leje nga Organi Komunal Kompetent për Bujqësi për:
a) prerje të majave dhe krasitje të drunjte dhe shkurreve dhe rrallimin e  gardheve me shkurre dhe drunjtëve në tokën me drunjë që nuk është pyll, të cilat nuk ndalojnë ose dukshëm zvogëlojnë funksionin e tyre.
b) prerjen e shkurreve dhe drunjëve që rriten në tokën bujqësore për prodhimin e biomasës. 
c) heqjen e drunjëve nga pemishtet , nëse është mbjellë numri i njëjtë i drunjëve  për përtëritje të pemishtes.
5.4 Organi Komunal Kompetent për Bujqësi lëshon leje për heqjen e drunjëve, shkurreve, gardheve me shkurre ose drunjtëve në tokën me drunjë e cila nuk është pyll dhe nga toka bujqësore nëse:
a) kërkohet heqja për të ruajtur sigurinë publike,
b) heqja është me interes publik si projekti i rregullimit të tokës,
c) heqja është e nevojshme për luftën kundër dëmtuesve,
d) heqja kompensohet me mbjelljen e numrit të njëjtë të drunjtëve ose shkurreve, ose,

e) nuk pritet që heqja të ketë kundër efekte apo të shkaktoj erozion.
Neni  6

Kufizimi i shfrytëzimit të kullosave 

6.1. Inspeksioni për Bujqësi ose Organi komunal kompetent për bujqësi mund të kufizojnë kullotjen e bagëtisë në tokën bujqësore nëse kjo kullotje ka shkaktuar  ose pritet të shkaktoj erozion.
6.2.       Kufizimi i kullosave të bagëtisë mund të përfshij:
a)      
kufizimin e numrit të bagëtive për sipërfaqe,
b)     
kufizimet lidhur me intervalet e kullotjes, kohën e gjithmbarshme të kullotjes dhe periudhat e kullotjes,
c)
kufizimet lidhur me llojet e lejuara, dhe 
d) kufizimet lidhur me mënyrën e shfrytëzimit të kullotjes së bagëtisë.
6.3. Kufizimet të cilat i nxjerr Inspeksioni për Bujqësi ose Organi komunal kompetent për bujqësi do të bëhen për zonat e veçanta të cilat janë te rrezikuara nga erozioni.

Neni 7

Ndalimi i krijimit të tokës së re të punueshme në toka të pjerrëta

7.1. Ndalohet që livadhet, kullosat, tokat e papunuara dhe sipërfaqet e pa kultivuara në shpate të pjerrëta ose të gjata të lërohen dhe të kthehen në tokë të punueshme me të mbjella një vjeçare, pa leje. 
7.2. Sipas këtij udhëzimi administrativ shpatet konsiderohen të pjerrëta nëse pjerrësia e tyre e kalon pesëmbëdhjetë përqindëshin. Shpatet konsiderohen të gjata nëse gjatësia e tyre i tejkalon dyqind metra.
7.3. Çdo person që dëshiron t’i shndërroj livadhet, kullosat, tokat e papunuara dhe sipërfaqet e pa kultivuara, sipas paragrafit  1 dhe 2 të këtij neni, do të kërkoj leje me shkrim nga  Organi Komunal Kompetent për Bujqësi.
7.4. Organi Komunal Kompetent për Bujqësi do të lëshoj leje për shndërrim të livadheve, kullosave, tokave të papunuara dhe sipërfaqeve të pa kultivuara në toka të punueshme bujqësore, nëse  
a) shndërrimi është në pajtim me interesin publik për të shtuar sipërfaqen e tokës së punueshme dhe masave të mjaftueshme preventive sipas nenit 9 të këtij Udhëzimi Administrativ që janë ndërmarr për të parandaluar erozionin, ose
b) nuk pritet që të ketë erozion të theksuar për shkak të kushteve atmosferike ose tipareve të tokës.
Neni 8

Ndalimi i heqjes së shtresës së pëlleshme të tokës dhe humusit
8.1. Sipas këtij Udhëzimi Administrativ, shtresa e sipërme e dheut  të tokës bujqësore në thellësi prej 50 cm konsiderohet si humus dhe shtresë e pëlleshme.
8.2. Sipas nenit 11 të Ligjit për tokën Bujqësore ndalohet të hiqet humusi dhe shtresa e pëlleshme e dheut nga toka bujqësore e cila nuk i nënshtrohet ndërrimit të lejuar të destinimit. 
8.3. Dispozitat e këtij Udhëzimi Administrativ nuk ndikojnë në heqjen e shtresës së pëlleshme të dheut sipas nenit 16 të Ligjit për Tokën Bujqësore.  
8.4. Heqja e shtresës së pëlleshme dhe ruajtja e saj duhet të bëhet sipas dispozitave të nenit 18 të Ligjit për Tokën Bujqësore.
Neni 9

Kërkesat për mbjelljen e barit
9.1. Inspeksioni për Bujqësi mund të kërkoj nga pronari ose shfrytëzuesi i tokës bujqësore që të mbjell bari të llojit të veçantë për të parandaluar erozionin në shpatet e pjerrëta dhe të gjata nëse është vërejtur erozioni në ngastrat e ngjashme në zonë ose pritet që ai të ndodh.  
9.2. Pronari ose shfrytëzuesi mund të propozoj masa tjera për të parandaluar erozionin nëse ai ose ajo dëshiron të shfrytëzoj tokën që kushtëzohet nga kërkesa sipas pikës 1. të këtij neni. Këto masa mund të përmbajnë:
a) Tarracimi, 
b) ndërrimet në lëvrim, si lëvrimi paralel me shpatin etj,
c) nën mbjellja ose bashkë mbjellja e llojeve shtesë për të ndaluar tokën e zhveshur,
d) përdorimi i kashtës,
e) mbjellja e gardhit nga shkurret ose mbjellja e rripave të barit paralel me shpatin, ose 
f) krijimi i pendëve të dheut ose mureve paralel me shpatin, ose 
g) çdo masë tjetër e përshtatshme për të parandaluar erozionin në masë të mjaftueshme.
9.3. Organi komunal kompetent për bujqësi do ta miratoj propozimin nëse ai ofron siguri që seriozisht dhe në  masë të mjaftueshme do ta parandaloj erozionin.
9.4.  Inspeksioni për Bujqësi do t’i kontrolloj dhe vëzhgoj masat e miratuara. 
Neni 10

Masat preventive kundër erozionit nga era
10.1 Inspeksioni për Bujqësi ose Organi komunal kompetent për bujqësi mund të kërkoj nga pronari ose shfrytëzuesi i tokës bujqësore që të ndërmerr masa preventive kundër erozionit nga era.
10.2    
Masat preventive mund të përmbajnë:

a) mbjelljen e gardhit të shkurreve ose mbjellja e brezave mbrojtës,
b) nën mbjellja ose bashkë mbjellja,
c) përdorimi  i kashtës, dhe
d) masat tjera të përshtatshme për të zvogëluar dukshëm erozionin ose parandaluar erozionin nga era.
10.3  Shfrytëzuesi ose pronari mund të propozoj masa alternative për të parandaluar ose  zvogëluar dukshëm erozionin nga era nëse kjo i përgjigjet interesave të tij ose saj ekonomike ose nevojave  për rritjen më të mirë të kulturave bujqësore.
10.4  Organi komunal kompetent për bujqësi do ta miratoj propozimin sipas paragrafit  2 të këtij neni, nëse ai i ofron siguri që seriozisht dhe në  masë të mjaftueshme do ta parandalon erozionin. Inspeksioni për Bujqësi do t’i kontrolloj dhe vëzhgoj masat e miratuara. 
Neni 11

Financimi i masave dhe taksat

11.1. Shfrytëzuesi ose pronari përgjegjës për zbatimin e dispozitave të këtij Udhëzimi Administrativ do të mbuloj shpenzimet e masave mbrojtëse nga erozioni, të caktuara nga Inspeksioni për Bujqësi ose  Organi komunal kompetent për bujqësi. Pronari ose shfrytëzuesi i tokës bujqësore  ka të drejtë të zbatoj vet masat. Nga ai nuk kërkohet që për zbatimin e masave të bëj marrëveshje me palën e tretë.

11.2. Ministria mund të ndaj mjete për të subvencionuar masat për parandalimin e erozionit nëse kjo është në interes të përgjithshëm.
11.3. Ministria mund të ndaj mjete për të subvencionuar masat për parandalimin e erozionit nëse erozioni ndodh për shkak të proceseve gjeologjike ose fatkeqësive natyrore. 

Neni 12

Gjobat
Shfrytëzuesi ose pronari i tokës bujqësore do t’i nënshtrohet gjobave sipas Nenit 42.3 (g)  të Ligjit për Tokën Bujqësore nëse ai nuk i zbaton dispozitat e këtij Udhëzimi Administrativ.
Neni 13

Ankesat
13.1.     Kundër vendimit për ndalimin e shfrytëzimit të tokës bujqësore për shkak të erozionit apo vendimit për ndërmarrjen e masave  për mbrojtje nga erozioni, pronari apo shfrytëzuesi i tokës bujqësore kanë të drejtë të ushtrojnë ankesë në Ministrinë e Bujqësisë, Pylltarisë dhe Zhvillimit Rural. 
13.2.      Kundër Vendimit të Ministrisë mund të iniciohet procedura në gjykatë.
13.3.      Ankesa nuk e ndalon ekzekutimin e vendimit.
Neni 14

Hyrja në fuqi
Ky Udhëzim Administrativ do të hyj në fuqi ditën e nënshkrimit.
Prishtinë: 27.12.2006                                                             Zëvendës Ministri i 

